
Viththalastavarajah

ವಿಠ್ಠಲಸ್ತವರಾಜಃ

ಓಂ ಅಸ್ಯ ಶ್ರೀವಿಠ್ಠಲಸ್ತವರಾಜಸ್ತೋತ್ರಮಹಾಮಂತ್ರಸ್ಯ ಭಗವಾನ್ ವೇದವ್ಯಾಸ
ಋಷಿಃ
ಅತಿಜಗತೀ ಛಂದಃ ಶ್ರೀವಿಠ್ಠಲಃ ಪರಮಾತ್ಮಾ ದೇವತಾ .

ತ್ರಿಮೂರ್ತ್ಯಾತ್ಮಕ ಇತಿ ಬೀಜಂ .ಸೃಷ್ಟಿಸಂರಕ್ಷಣಾರ್ಥ ಇತಿ ಶಕ್ತಿಃ .
ವರದಾಭಯಹಸ್ತ ಇತಿ ಕೀಲಕಂ .

ಮಮ ಸರ್ವಾಭೀಷ್ಟಫಲಸಿದ್ಧಯರ್ಥೇ ಜಪೇ ವಿನಿಯೋಗಃ .
ಅಥ ನ್ಯಾಸಃ-
ಓಂ ನಮೋ ಭಗವತೇ ವಿಠ್ಠಲಾಯ ಅಂಗುಷ್ಠಾಭ್ಯಾಂ ನಮಃ .
ಓಂ ತತ್ತ್ವಪ್ರಕಾಶಾತ್ಮನೇ ತರ್ಜನೀಭ್ಯಾಂ ನಮಃ .
ಓಂ ಶಂಖಚಕ್ರಗದಾಧರಾತ್ಮನೇ ಮಧ್ಯಮಾಭ್ಯಾಂ ನಮಃ .
ಓಂ ಸೃಷ್ಟಿಸಂರಕ್ಷಣಾರ್ಥಾಯ ಅನಾಮಿಕಾಭ್ಯಾಂ ನಮಃ .
ಓಂ ತ್ರಿಮೂರ್ತ್ಯಾತ್ಮಕಾಯ ಕನಿಷ್ಠಿಕಾಭ್ಯಾಂ ನಮಃ .
ಓಂ ವರದಾಭಯಹಸ್ತಾಯ ಕರತಲಕರಪೃಷ್ಠಾಭ್ಯಾಂ ನಮಃ .
ಏವಂ ಹೃದಯಾದಿನ್ಯಾಸಃ .ಭೂರ್ಭುವಸ್ಸುವರೋಮಿತಿ ದಿಗ್ಬಂಧಃ .
ಧ್ಯಾನಂ -

ಶ್ರೀಗುರುಂ ವಿಠ್ಠಲಾನಂದಂ ಪರಾತ್ಪರಜಗತ್ಪ್ರಭುಂ .

ತ್ರೈಲೋಕ್ಯವ್ಯಾಪಕಂ ದೇವಂ ಶುದ್ಧಮತ್ಯಂತನಿರ್ಮಲಂ .. 1..

ನಾಸಾಗ್ರೇಽವಸ್ಥಿತಂ ದೇವಮಾಬ್ರಹ್ಮಸ್ತಂಬಸಂಯುತಂ .

ಊರ್ಣಾತಂತುನಿಭಾಕಾರಂ ಸೂತ್ರಜ್ಞಂ ವಿಠ್ಠಲಂ ಸ್ವಯಂ .. 2..

ಗಂಗಾಯಮುನಯೋರ್ಮಧ್ಯೇ ತ್ರಿಕೂಟಂ ರಂಗಮಂದರಂ .

ಜ್ಞಾನಂ ಭೀಮರಥೀತೀರಂ ಸ್ವದೇವಂ ಪಂಡರೀಪುರಂ .. 3..

ರುಕ್ಮಿಣೀಶಕ್ತಿಹಸ್ತೇನ ಕ್ರೀಡಂತಂ ಚಲಲೋಚನಂ .

ಆಜ್ಞಾಬ್ರಹ್ಮಬಿಲಾಂತಃಸ್ಥಜ್ಯೋತಿರ್ಮಯಸ್ವರೂಪಕಂ .. 4..

ಸಹಸ್ರದಲಪದ್ಮಸ್ಥಂ ಸರ್ವಾಭರಣಭೂಷಿತಂ .

ಸರ್ವದೇವಸಮುತ್ಪನ್ನಂ ಓಮಿತಿಜ್ಯೋತಿರೂಪಕಂ .. 5..

ಸಮಪರ್ವತಊರ್ಧ್ವಸ್ಥಂ ಶ್ರೋಣಿತ್ರಯಸಹಸ್ರಕಂ .

ವಿಠ್ಠಲಸ್ತವರಾಜಃ

ಸ್ತಂಭೋ ಮಧ್ಯಂ ಯಥಾ ಸ್ಥಾನಂ ಕಲೌ ವೇಂಕಟನಾಯಕಂ .. 6..

ಪೀತವಸ್ತ್ರಪರೀಧಾನಂ ತುಲಸೀವನಮಾಲಿನಂ .

ಶಂಖಚಕ್ರಧರಂ ದೇವಂ ವರದಾಭಯಹಸ್ತಕಂ .. 7..

ಊರ್ಧ್ವಪುಂಡ್ರಮಯಂ ದೇವಂ ಚಿತ್ರಾಭರಣಭೂಷಿತಂ .

ರತ್ನಸಿಂಹಾಸನಂ ದೇವಂ ಸುವರ್ಣಮುಕುಟೋಜ್ಜ್ವಲಂ .. 8..

ರತ್ನಕಿಂಕಿಣಿಕೇಯೂರಂ ರತ್ನಮಂಡಪಶೋಭಿತಂ .

ಪೌಂಡ್ರಂ ಚ ಪಾಲಿನಂ ರಂಗಂಯದೂನಾಂ ಕುಲದೀಪಕಂ .. 9..

ದೇವಾರಿದೈತ್ಯದರ್ಪಘ್ನಂ ಸರ್ವಲೋಕೈಕನಾಯಕಂ .

ಓಂ ನಮಶ್ಶಾಂತರೂಪಾಯ ಸರ್ವಲೋಕೈಕಸಿದ್ಧಯೇ .. 10..

ಸರ್ವದೇವಸ್ವರೂಪಾಯ ಸರ್ವಯಂತ್ರಸ್ವರೂಪಿಣೇ .

ಸರ್ವತಂತ್ರಸ್ವರೂಪಾಯ ವಿಠ್ಠಲಾಯ ನಮೋ ನಮಃ .. 11..
ಪರಮಂತ್ರಪ್ರಣಾಶಾಯ ಪರಯಂತ್ರನಿವಾರಿಣೇ .

ಪರತಂತ್ರವಿನಾಶಾಯ ವಿಠ್ಠಲಾಯ ನಮೋ ನಮಃ .. 12..
ಪರಾತ್ಪರಸ್ವರೂಪಾಯ ಪರಮಾತ್ಮಸ್ವರೂಪಿಣೇ .

ಪರಬ್ರಹ್ಮಸ್ವರೂಪಾಯ ವಿಠ್ಠಲಾಯ ನಮೋ ನಮಃ .. 13..
ವಿಶ್ವರೂಪಸ್ವರೂಪಾಯ ವಿಶ್ವವ್ಯಾಪಿಸ್ವರೂಪಿಣೇ .

ವಿಶ್ವಂಭರಸ್ವಮಿತ್ರಾಯ ವಿಠ್ಠಲಾಯ ನಮೋ ನಮಃ .. 14..
ಪರಹಂಸಸ್ವರೂಪಾಯ ಸೋಽಹಂ ಹಂಸಸ್ವರೂಪಿಣೇ .

ಹಂಸಮಂತ್ರಸ್ವರೂಪಾಯ ವಿಠ್ಠಲಾಯ ನಮೋ ನಮಃ .. 15..
ಅನಿರ್ವಾಚ್ಯಸ್ವರೂಪಾಯ ಅಖಂಡಬ್ರಹ್ಮರೂಪಿಣೇ .

ಆತ್ಮತತ್ತ್ವಪ್ರಕಾಶಾಯ ವಿಠ್ಠಲಾಯ ನಮೋ ನಮಃ .. 16..
ಕ್ಷರಾಕ್ಷರಸ್ವರೂಪಾಯ ಅಕ್ಷರಾಯ ಸ್ವರೂಪಿಣೇ .

ಓಂಕಾರವಾಚ್ಯರೂಪಾಯ ವಿಠ್ಠಲಾಯ ನಮೋ ನಮಃ .. 17..
ಬಿಂದುನಾದಕಲಾತೀತಭಿನ್ನದೇಹಸಮಪ್ರಭ .

ಅಭಿನ್ನಾಯೈವ ವಿಶ್ವಾಯ ವಿಠ್ಠಲಾಯ ನಮೋ ನಮಃ .. 18..
ಭೀಮಾತೀರನಿವಾಸಾಯ ಪಂಡರೀಪುರವಾಸಿನೇ .

ಪಾಂಡುರಂಗಪ್ರಕಾಶಾಯ ವಿಠ್ಠಲಾಯ ನಮೋ ನಮಃ .. 19..
ಸರ್ವಯೋಗಾರ್ಥತತ್ತ್ವಜ್ಞ ಸರ್ವಭೂತಹಿತೇ ರತ .

ಸರ್ವಲೋಕಹಿತಾರ್ಥಾಯ ವಿಠ್ಠಲಾಯ ನಮೋ ನಮಃ .. 20..
ಯಇದಂ ಪಠತೇ ನಿತ್ಯಂ ತ್ರಿಸಂಧ್ಯಂ ಸ್ತೌತಿ ಮಾಧವಂ .

ಸರ್ವಯೋಗಪ್ರದಂ ನಿತ್ಯಂ ದೀರ್ಘಮಾಯುಷ್ಯವರ್ಧನಂ .. 21..

ಸರ್ವೇ ಜ್ವರಾ ವಿನಶ್ಯಂತಿ ಮುಚ್ಯತೇ ಸರ್ವಬಂಧನಾತ್ .

ಆವರ್ತನಸಹಸ್ರಾತ್ತು ಲಭತೇ ವಾಂಛಿತಂ ಫಲಂ .. 22..

ಯಇದಂ ಪರಮಂ ಗುಹ್ಯಂ ಸರ್ವತ್ರ ನ ಪ್ರಕಾಶಯೇತ್ .

ಸ ಬ್ರಹ್ಮಜ್ಞಾನಮಾಪ್ನೋತಿ ಭುಕ್ತಿಂ ಮುಕ್ತಿಂ ಚ ವಿಂದತಿ .. 23..

ಸರ್ವಭೂತಪ್ರಶಮನಂ ಸರ್ವದುಃಖನಿವಾರಣಂ .

ಸರ್ವಾಪಮೃತ್ಯುಶಮನಂ ಸರ್ವರಾಜವಶೀಕರಂ .. 24..

ತ್ರಿಸಂಧ್ಯಂ ಪಠತೇ ಭಕ್ತ್ಯಾ ನಿರ್ಭಯೋ ಭವತಿ ಧ್ರುವಂ .. 25..

ಸಂಗ್ರಾಮೇ ಸಂಕಟೇ ಚೈವ ವಿವಾದೇ ಶತ್ರುಮಧ್ಯಗೇ .

ಶೃಂಖಲಾಬಂಧನೇ ಚೈವ ಮುಚ್ಯತೇ ಸರ್ವಕಿಲ್ವಷಾತ್ .. 26..

ರಾಜದ್ವಾರೇ ಸಭಾಸ್ಥಾನೇ ಸಿಂಹವ್ಯಾಘ್ರಭಯೇಷು ಚ .

ಸಾಧಕಸ್ತಂಭನೇ ಚೈವ ಸರ್ವತ್ರ ವಿಜಯೀ ಭವೇತ್ .. 27..

ಇತಿ ಶ್ರೀರುದ್ರಪುರಾಣೇ ವಾಮಕೇಶ್ವರತಂತ್ರೇ ವಿಠ್ಠಲಸ್ತವರಾಜಃ ಸಂಪೂರ್ಣಃ .

